
VENDIM
Nr.21, daté 7.6.2007

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergji Sauli Kryetar i Gjykatés Kushtetuese
Alfred Karamugo Anétar i « «
Kristofor Peci Anétar i “ “
Kujtim Puto Anétar i « «
Vjollca Mecaj Anétar e “ “
Xhezair Zaganjori ~ Anétar i «“ «“
Sokol Sadushi Anétar i “ “
Fehmi Abdiu Anétar i « «

me sekretare Brunilda Bara, né daté 20.12.2006, mori né shqyrtim né seancé gjygésore

me dyer té hapura ¢éshjen nr.50/20 Akti, gé i pérket:

KERKUES: GJIYKATA E RRETHIT GJYQESOR TIRANE

SUBJEKTE TE INTERESUARA:

1. KESHILLI I MINISTRAVE, pérfagésuar nga Enkelejd Alibej, me autorizim.

2. KUVENDI | SHQIPERISE, pérfagésuar nga Idar Bistri, me autorizim.

3. KESHILLI | LARTE | DREJTESISE, pérfagésuar nga Luan Dervishi, me
autorizim.

4. EDMOND GOGO, pérfagésuar nga avokat Dashamir Kore, me prokuré.

OBJEKTI: Shfugizimi si i papajtueshém me Kushtetutén i nenit 42 pika 5 té ligjit
nr.8436, dat€ 28.12.1998 “Pér organizimin e pushtetit gjyqésor né Republikén e Shqipéris€”.

Kérkuesi ka kérkuar shfugizimin e dispozités sé lartpérmendur, duke parashtruar né
ményré té pérmbledhur sa vijon:

- Ligji nr.8436, dat€ 28.12.1998 “Pér organizimin e pushtetit gjyqésor né¢ Republikén e
Shqipérisé”, né nenin 42 pika 5, qé bén fjalé pér pérgjegjésiné disiplinore té gjyqtaréve,
parashikon se: “Pér shkelje té disiplinés, si dhe pér akte e sjellje té tjera diskretituese mund té
merret si masé disiplinore dhe transferimi né njé gjykaté tjetér té té njéjtit nivel ose té njé
niveli mé t& ulét”.

- Kushtetuta né nenin 147, pika 4, parashikon se Késhilli i Larté i Drejtésisé vendos
pér transferimin e gjyqgtaréve, si dhe pér pérgjegjésiné disiplinore sipas ligjit e se transferimi i
gjygtarit nuk mund té béhet pa pélgimin e tij, pérvecse kur kété e diktojné nevojat e
riorganizimit té sistemit té drejtésisé.

- Kushtetuta e ndan transferimin nga masat disiplinore dhe vendos rregullin e
pérgjithshém ndalues pér transferimin e gjyqtaréve pa pélgimin e tyre, me pérjashtim té
rasteve pér nevojat e riorganizimit té sistemit gjyqgésor. Duke gené késhtu, dispozita e ligjit té
lartpérmendur atakon Kushtetutén, prandaj duhet té konsiderohet e papajtueshme me té.

Pérfagésuesit e Kuvendit té Shqgipérisé dhe té Késhillit t&¢ Ministrave parashtruan se:

- Gjykata nuk ka gené né kushtet e parashikuara nga neni 145/2 i Kushtetutés dhe neni
68 1 ligjit nr.8577, daté 10.2.2000 “Pér organizimin dhe funksionimin e Gjykatés Kushtetuese
té Republikés sé Shqipérisé”.

- Neni 42/5 i ligjit gé éshté béré objekt i shqyrtimit gjygésor nuk bie ndesh as me
parimin e pavarésisé sé pushtetit gjygésor, e as me konceptin gé ka Kushtetuta pér pavarésiné
e gjyqgtaréve.

- Né mjaft vende dhe nga disa Kushtetuta té tyre parashikohet transferimi edhe si masé
disiplinore.

Pérfagésuesi i Késhillit té Larté té Drejtésisé ka pretenduar se:

- Gjykata, qé éshté nismétare pér kété kontroll, nuk éshté ndodhur né kushtet e nenit
145 té Kushtetutés dhe kété fakt e kané nénvizuar edhe Kolegjet e Bashkuara té Gjykatés sé
Larté né vendimin e tyre;

- Gjykata para sé gjithash duhej té shprehej pér pretendimin gé kemi paragitur né
lidhje me mungesén e juridiksionit;

- Vendimi i Gjykatés éshté ankimuar prandaj, pérsa i pérket kétij pretendimi duhej gé
té shprehej mé paré Gjykata e Lartg;

- Nocioni i transferimit gé gjendet né nenin 147 té Kushtetutés nuk duhet té
ngatérrohet me até gé ka ligji né lidhje me té si masé disiplinore.

GJYKATA KUSHTETUESE,

pasi dégjoi relatorin e ¢éshtjes Fehmi Abdiu, pérfagésuesit e subjekteve té interesuara
dhe shqyrtoi ¢éshtjen né térési,

VEREN:

Kérkuesi Edmond Goga, gjygtar né Gjykatén e Rrethit Gjygésor Dibér, ka paraqitur
kérkesé prané Gjykatés sé Rrethit Gjygésor Tirané dhe ka kérkuar: rivendosjen né afat té
padisé; kundérshtimin e vendimit nr.175/2, daté 28.4.2005 té Késhillit té Larté té Drejtésisé;
pezullimin e zbatimit té vendimit t&¢ mésipérm; kthimin né vendin e méparshém té punés dhe
pagimin e diferencés sé pageés.

Né seancén e datés 14.7.2006, Gjykata e Rrethit Gjygésor Tirané pasi ka dégjuar
kérkuesin gé ka kérkuar pezullimin e gjykimit té céshtjes dhe dérgimin e saj né Gjykatén
Kushtetuese, pér t’u shprehur kjo e fundit pér papajtueshmérin€ e nenit 42/5 té ligjit nr.8436,
daté 28.12.1998 “Pér organizimin e pushtetit gjyqésor né Republikén e Shqipérisé”, me
Kushtetutén, ka vendosur pranimin e kérkesés sé tij, pezullimin e gjykimit té céshtjes e
dérgimin e saj prané Gjykatés Kushtetuese.

Bazuar né nenin 145/2 té Kushtetutés dhe né ligjin nr.8577, daté 10.2.2000 “Pér
organizimin dhe funksionimin e Gjykatés Kushtetuese t& Republikés s¢ Shqipéris€”, kérkuesi
I shté drejtuar Gjykatés Kushtetuese duke kérkuar ushtrimin e njé kontrolli incidental rreth
pikés 5 t& nenit 42 t€ ligjit nr.8436, daté 28.12.1998 “Pér organizimin e pushtetit gjyqésor né
Republikén e Shqipérisé”; sipas t€ cilit “Pér shkelje té disiplinés si dhe akte e sjellje t€ tjera
diskredituese merret si masé disiplinore, ndér té tjera, edhe transferimi né njé gjykaté tjetér té
té njéjtit nivel ose t€ nj€ niveli mé t& ulét”.

Né ményré té pérmbledhur kérkuesi ka parashtruar se Kushtetuta jo vetém gé e ndan
transferimin nga masat disiplinore, por pérkundrazi vendos rregullin e pérgjithshém ndalues
pér transferimin e gjyqtarit pa pélgimin e tij, me pérjashtim té rastit kur ai béhet pér nevojat e
riorganizimit té sistemit gjyqgésor. Sipas kérkuesit, transferimi si masé disiplinore sjell efekte
dhe pasoja jo vetém pér até, por edhe pér komunitetin e qytetaréve, té cilét kané té drejté té
pérfitojné té njéjtén cilési shérbimi nga organet gjygésore.

Gjykata Kushtetuese ¢ sheh me vend g€ t’i referohet praktikés sé saj t&€ méparshme né
lidhje me funksionin kushtetues qé pérmbushin gjyqtarét, té cilét nga Kushtetuta dhe ligji jané
té ngarkuar me dhénien e drejtésisé. Kushtetuta, duke parashikuar njé standard té réndésishém
pér mbrojtjen e statusit té gjyqtaréve, éshté pérgendruar vetém né trajtimin e transferimit e té
shkarkimit té tyre nga detyra, pa béré fjalé edhe pér masat e tjera disiplinore. Pér kéto raste,
norma kushtetuese zbatohet drejtpérsédrejti.

Pérjashtimi kushtetues i parashikuar né nenin 4 pika 3 té Kushtetutés, nénkupton se
normat kushtetuese mund t€ mos gjejné zbatim drejtpérsédrejti kur Kushtetuta ka ngarkuar
organet shtetérore pér té nxjerré ligjet dhe aktet e tjera nénligjore, me géllim rregullimin e

marrédhénieve né fusha té ndryshme.!

Gjykata Kushtetuese, ve¢ késaj, e ¢mon té nevojshme té pérgendrohet né ményrén e
formulimit té nenit 147, pikat 4, 5, t&€ Kushtetutés. Sipas pikés 4 té kétij neni: “K&shilli i Larté
I Drejtésisé vendos pér transferimin e gjyqtaréve si dhe pér pérgjegjésiné e tyre disiplinore,
sipas ligjit”; ndérsa sipas pikés 5 “Transferimi i gjyqtaréve nuk mund té béhet pa pélqimin e
gjyqtaréve, pérvecse kur kété e diktojné nevojat e riorganizimit té sistemit gjyqgésor. Sig
shihet, kjo dispozité pércakton dy nga kompetencat e réndésishme (pérjashtuar kompetencén
pér té vendosur pér shkarkimin e tyre nga detyra) qé ka Késhilli i Larté i Drejtésisé, qé jané:
transferimi i gjygtaréve dhe marrja e masave disiplinore.

Kushtetuta e ka trajtuar transferimin si njé mjet t¢ nevojshém gé mund té pérdoret
vetém me pélgimin e gjyqtarit ose pér nevojat e riorganizimit té sistemit gjyqésor (pér té cilin
nuk éshté e domosdoshme marrja e pélgimit té tij).

Por, vec kétyre, pika 4 ka zgjidhur dhe njé problem tjetér té réndésishém, duke
ngarkuar Késhillin e Larté té Drejtésisé pér té vendosur edhe pér masat disiplinore.

Gjykata Kushtetuese éshté shprehur se kjo dispozité kushtetuese pérmban elementet e
njé norme referuese, pér shkak se ményrén e transferimit té gjyqtaréve dhe pérgjegjésiné e
tyre disiplinore ia ka deleguar ligjvénésit, duke pranuar se ligjvénésit i éshté dhéné e drejta qé
népérmjet ligjeve té rregullojé né ményré té hollésishme céshtjet gé pérfshihen vetém né kéto
dy drejtime té specifikuara.

Eshté e vérteté se né rastin e parashikuar pika 4 e nenit 147 té Kushtetutés, nuk
shprehet drejtpérdrejt pér transferimin edhe si masé disiplinore, por pér kété problem té
réndésishém ajo referon te ligji konkret; ndérsa né nenin 42 té ligjit nr.8436, daté 28.12.1998
“Pér organizimin e pushtetit gjyqésor né Republikén e Shqipérisé€”, parashikohen masat qé
mund té merren nga Késhilli i Larté i Drejtésisé né rast se vértetohen rrethanat e pérgjegjésisé
disiplinore po sipas kétij ligji.

Pavarésisht se pérdoret i njéjti term, transferim, ai né pérmbajtjen e tij nuk nénkupton
té njéjtén gjé, pasi nuk béhet fjalé pér transferim me pélgimin e gjyqtarit dhe as pér transferim
pér nevojat e riorganizimit té sistemit gjygésor, por pér njé lloj transferimi gé pérdoret si njé
masé disiplinore ndaj gjyqtarit. Pér kété ligjvénési mund té kishte pérdorur edhe njé term
tjetér sic mund té ishte dérgimi né njé gjykaté tjetér ose lévizja né njé gjykaté tjetér etj. Me
géndrimet gé mban Kushtetuta pér transferimin qgé, si rregull, kérkon pélgimin e gjyqtarit, ajo
indirekt siguron, jep garanci pér pavarésiné e tij. Duke béré njé pérjashtim pér rastet kur béhet
fjalé pér riorganizimin e sistemit gjyqgésor, ajo vé né balancé interesat e tij vetjake me ato
publike gé lidhen drejtpérsédrejti me mosfunksionimin e njé gjykate konkrete té kétij sistemi.

Por, pavarésisht nga fakti se Kushtetuta nuk e ndalon transferimin edhe si masé
disiplinore, gé mund té kishte edhe me njé emértim tjetér; pér ¢éshtjen né shqyrtim, merr réndési
fakti tjetér gé ka té béjé me ményrén se si ligji i ka konceptuar masat disiplinore pér gjyqtarét.

Masat disiplinore gé merr Késhilli i Larté i Drejtésisé kané karakter té pérkohshém,
por i shérbejné funksionimit normal té veprimtarisé sé gjykatave. Si té tilla ato i shérbejné
edhe rehabilitimit té gjyqtarit té€ ndéshkuar.

Gjykata Kushtetuese éshté e detyruar ta ballafagojé kété koncept me até gé ka
transferimi sipas doktrinés e sipas legjislacionit té kohés edhe né vendet e tjera. Né kété
proces, kjo gjykaté véren se né dispozitén e kundérshtuar, transferimi éshté parashikuar si njé
masé disiplinore me karakter té pérhershém, njélloj sikur té ishte njé marrédhénie e re pune
me afat té pacaktuar. Ky géndrim bie ndesh me konceptin gé ka transferimi gé karakterin e
pérkohshmérisé e ka si njé ndér elementet e domosdoshme té tij. Kjo kérkesé éshté shumé e
réndésishme sepse edhe nga ekzistenca ose jo e saj, kjo masé dallon nga largimi nga puna.

Veg késaj, ligji nuk ka parashikuar as mundésiné gé kjo masé té parashkruhet me
kalimin e njé afati t€ caktuar. Ndryshe nga sa konstatohet né legjislacionin e vendeve té

! Shih, vendimin nr.29, daté 30.11.2005 t& Gjykatés Kushtetuese t& Republikés sé Shqipérise.

ndryshme né pérgjithési jané vendosur afate me kalimin e té cilave masat disiplinore né
pérgjithési dhe transferimi né veganti, parashkruhen dhe gjyqtarét ndaj té ciléve merren ato,
nuk konsiderohen si té ndéshkuar.

Gjykata Kushtetuese konstaton se edhe vetém fakti qé transferimi nuk éshté
konceptuar konform standardeve té duhura kushtetuese, e bén kété dispozité si té
papajtueshme me Kushtetutén, prandaj pér kéto arsye duhet shfugizuar.

Pas késaj Kuvendi i Shqipérisé duhet té vlerésojé nése do ta mbajé até me ndonjé
emértim tjetér edhe si masé disiplinore apo do ta zévendésojé me ndonjé masé tjetér qé
Kuvendi duhet té modifikojé géndrimin e tij, duke pércaktuar se ajo ka karakter té
pérkohshém e se duhet té parashkruhet me kalimin e njé afati té arsyeshém ligjor.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té& neneve 72 e 78 té
ligjit nr.8577, daté 10.2.2000 “Pér organizimin dhe funksionimin e Gjykatés Kushtetuese té
Republikés sé Shqipéris€”, me shumicé votash,

VENDOSI:

- Pranimin e kérkesés, shfugizimin si té papajtueshém me Kushtetutén té pikés 5 té
nenit 42 t€ ligjit nr.8436, daté 28.12.1998 “Pér organizimin e pushtetit gjyqésor né
Republikén e Shqipérise”.

- Ky vendim éshté pérfundimtar, i formés sé preré dhe hyn né fuqi ditén e botimit né
Fletoren Zyrtare.

MENDIMI | PAKICES

Jemi kundér mendimit t€ shumicés, por kemi mendim paralel edhe me pakicén gé
éshté pér rrézimin e kérkesés.

Kérkuesi Edmond Gogo, gjyqtar né Gjykatén e Rrethit Gjygésor Dibér, ka paraqitur
kérkesé prané Gjykatés sé Rrethit Gjyqgésor Tirané dhe ka kérkuar rivendosjen né afat té
padisé; kundérshtimin e vendimit nr.175/2, daté 28.4.2005 té Késhillit té Larté té Drejtésisé;
pezullimin e zbatimit té vendimit t€ mésipérm; kthimin né vendin e méparshém té punés dhe
pagimin e diferencés sé pagés.

Gjykata fillimisht e ka pezulluar gjykimin e ¢éshtjes me arsyetimin se njé kérkesé
tjetér e Kkérkuesit me té njéjtin objekt: Shfugizimin e vendimit té Keéshillit té Larté té
Drejtésisé, ndodhej pér gjykim né Kolegjet e Bashkuara té Gjykatés sé Larté.

Qé né fillim té shqyrtimit té céshtjes, kérkuesi ka kérkuar rivendosjen né afat té
kérkesés, por gjykata nuk éshté shprehur pér kété.

Po ashtu, pérfagésuesi i Késhillit té Larté té Drejtésisé, duke pretenduar se gjykata nuk
Kishte juridiksion pér ta gjykuar kété kérkesé, ka kérkuar gé kjo e fundit té shprehej pér
mungesén e juridiksionit té saj pér ¢éshtjen objekt gjykimi.

Né seancén e datés 14.7.2006, Gjykata e Rrethit Gjygésor Tirané ka dégjuar
pérfagésuesin e Késhillit té Larté té Drejtésisé, i cili éshté shprehur pér nxjerrjen e ¢éshtjes
jashté juridiksionit gjygésor; ka dégjuar kérkuesin, i cili ka kérkuar pezullimin e gjykimit té
¢éshtjes dhe dérgimin e saj né Gjykatén Kushtetuese, pér t’u shprehur pér papajtueshmériné e
nenit 42/5 té ligjit nr.8436, daté 28.12.1998 “Pér organizimin e pushtetit gjyqésor né
Republikén e Shqipérisé”, me Kushtetutén, dhe né pérfundim ka vendosur pranimin e
kérkesés sé kérkuesit, pezullimin e gjykimit té céshtjes dhe dérgimin e kérkesés prané
Gjykatés Kushtetuese.

Edhe gjaté késaj seance Gjykata e Rrethit Gjyqésor Tirané nuk éshté shprehur pér
rivendosje né afat té kérkesés, dhe as pér pretendimin pér mungesén e juridiksionit té saj pér
céshtjen né gjykim.

Kundér vendimit té pezullimit ka paragitur ankim Késhilli i Larté i Drejtésisé, i cili ka
kérkuar prishjen e vendimit pér mungesé juridiksioni gjygésor pér shqyrtimin e njé kérkese té
tillé. Ky ankim aktualisht ndodhet pér gjykim né Gjykatén e Apelit Tirané.

Duke pasur parasysh kéto rrethana té ¢éshtjes, té cilat nuk jané pranuar nga shumica, e
as nuk jané evidentuar né vendim, jemi detyruar pér t’u shprehur kundér saj. Nga ana tjetér
kemi mendim paralel me pakicén, e cila ka gené kundér pranimit té kérkesés pér thelbin e saj.

Mendimi yné ka té bé&jé me dy probleme té karakterit procedural, gé pér ¢éshtjen
objekt gjykimi incidental nga Gjykata Kushtetuese, marrin réndési té vecanté, aq sa e béjné
kérkesén té papranueshme, sepse pér kéto shkage kjo kérkesé éshté e pabazuar né nenin 145/2
té Kushtetutés.

Sipas nenit 145/2 té& Kushtetutés, kur gjaté gjykimit té njé céshtjeje gjyqtari gmon se
ligji mbi bazén e té cilit gjykon, vjen né kundérshtim me Kushtetutén, nuk e zbaton até, por e
pezullon gjykimin e céshtjes dhe ia dérgon até Gjykatés Kushtetuese pér té kontrolluar
papajtueshmériné e ligjit me Kushtetutén.

Né lidhje me ményrén e zbatimit té késaj dispozite kushtetuese, Gjykata Kushtetuese
ka krijuar njé praktiké té saj, qé né thelbin e vet ka té béjé me pérpunimin e sistemimin e disa
kérkesave apo kushteve gé duhen repsektuar nga gjykata nismétare pér dérgimin e ¢éshtjes né
Gjykatén Kushtetuese.

Kérkesat e nenit 68 té ligjit nr.8577, daté 10.2.2000 “Pér organizimin dhe
funksionimin e Gjykatés Kushtetuese t€ Republikés s€¢ Shqipéris€”, né térési kané réndésiné e
tyre, por né kété mendim pakice do té evidentojmé disa kérkesa me karakter procedural.

1. Mendojmé se qé gjykata té vendosé pér té pezulluar gjykimin e c¢éshtjes dhe
dérgimin e saj para Gjykatés Kushtetuese, para sé gjithash, duhet té keté pér gjykim njé
céshtje gé éshté né kompetencén e saj. Né rastin konkret, pér aq kohé sa gjykata me cilésiné e
kérkuesit nuk éshté shprehur me vendim té ndérmjetém pér pranimin e kérkesés, pér
rivendosjen né afat, ajo nuk ka ¢éshtje pér t’u gjykuar e pér pasojé, nuk mund té legjitimohet
pér té paragitur kérkesén konkrete para Gjykatés Kushtetuese. Pra, fakti qé ajo nuk ka
rivendosur né afat kérkuesin, ka aq réndési pér ¢éshtjen sa nuk e lejon gjykatén té vazhdojé
hetimin gjygésor e té merret me provat gé i sjellin palét pér té vértetuar apo prapésuar
pretendimet e tyre né lidhje me themelin e ¢éshtjes.

2. Me réndési pér céshtjen éshté fakti se gjykata gé ka dérguar kété céshtje né
Gjykatén Kushtetuese, gé né fillim té gjykimit té céshtjes ka dégjuar pretendimin e palés sé
paditur se ajo nuk kishte juridiksion pér té gjykuar ¢éshtjen objekt shqyrtimi e se duhej ta
nxirrte até jashté juridiksionit gjygésor. Gjykata nuk e ka zgjidhur kété problem me réndési,
pa zgjidhjen e té cilit nuk mund té béhet fjalé pér juridiksion gjygésor e pér gjykaté
kompetente. Ne mendojmé se ve¢ problemit gé kishte té bénte me kérkesén pér rivendosje né
afat, gjykata duhej té zgjidhte mundésisht gé né fillim té shqyrtimit gjyqgésor, por patjetér para
se té ndérmerrte iniciativén pér té dérguar céshtjen né Gjykatén Kushtetuese, pér té ushtruar
kontroll incidental, problemin e juridiksionit té saj pér té cilin, pala e paditur si kérkesé
paraprake ka paragitur pretendimin né lidhje me juridiksionin. Eshté e vérteté se neni 59 i
Kodit té Procedurés Civile e lejon gjykatén gé problemin e juridiksionit mund ta zgjidhé deri
né pérfundim té hetimit gjyqgésor, por ajo kurrsesi nuk duhej té spekulonte me kété té drejté.
Pérmbajtja e késaj dispozite ka pér géllim gé té¢ mos pengojé gjykatén pér ta zgjidhur até
problem deri né até fazé, duke pasur parasysh faktin se mund té ndodhé gé njé pretendim si ai
té lindé, e té béhet edhe gjaté hetimit gjyqgésor, por kur ai béhet i pranishém gé né fillim té
shqyrtimit té ¢éshtjes, domosdo ai duhet té zgjidhet né fillim té shqyrtimit té saj, sepse né
varési me géndrimin gé do té mbahet ndaj kétij problemi, do té konkludohet nése do té keté

apo jo céshtje pér gjykatén.

3. Jemi kundér mendimit té shumicés dhe pér argumentin tjetér, gé ka té béjé me
vlerésimin e trajtimin e raportit té hierarkisé sé normés kushtetuese (neni 145/2 i Kushtetutés)
dhe normés procedurale (neni 298 i Kodit té Procedurés Civile), gé bén fjalé pér pezullimin e
gjykimit té ¢céshtjes. Neni 145/2 i Kushtetutés éshté njé normé me karakter procedural qé pér
shkak té réndésisé sé vecanté éshté parashikuar si normé kushtetuese. Ajo ka pér géllim té
krijojé njé vizion té ri né lidhje me pushtetin e gjyqtaréve ndaj ligjit kur konstatojné se ai
éshté i papajtueshém me Kushtetutén. Pa gené e nevojshme pér té trajtuar me detaje kété
raport normash, ne mendojmé se gjykata para sé gjithash duhej té respektonte kérkesat e
dispozités kushtetuese qé kérkon gé gjykata qé gjykon njé céshtje duhet té keté juridiksion, té
jeté kompetente pér té gjykuar ¢céshtjen konkrete e veg kétyre kérkesave, té keté lidhje midis
céshtjes gé gjykohet dhe ligjit gé ¢cmohet se éshté i papajtueshém me Kushtetutén. Né rastin
konkret, mosvlerésimi i kétyre kérkesave té karakterit kushtetues e procedural Krijon
mundésiné gé gjykata té abuzojé me kérkesa té tilla né zbatimin e késaj kompetence.

Pér kéto arsye, Gjykata Kushtetuese nuk duhej té pranonte e té shqyrtonte themelin e
kérkesés pér pajtueshmériné e dispozités konkrete, pér aq kohé sa konstatoheshin kéto
mangési me réndési té karakterit procedural. Gjykata kérkuese, pasi té plotésonte e zgjidhte
kéto pengesa procedurale, mund ta dérgonte céshtjen pér shqyrtim pérséri prané Gjykatés
Kushtetuese.

Pér shkaqget e lartpérmendura kérkesa duhet rrézuar.

Anétaré: P. Plloci, F. Abdiu

VENDIM
Nr.22, daté 7.6.2007

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergji Sauli Kryetar i Gjykatés Kushtetuese
Fehmi Abdiu Anétar i « «
Kristofor Peci Anétar i «“ «“
Kujtim Puto Anétar i “ «“
Vjollca Mecaj Anétare e « «
Xhezair Zaganjori ~ Anétar i «“ «“
Petrit Plloci Anétar i «“ «“
Sokol Sadushi Anétar i “ “
i

Alfred Karamugo Anétar

me sekretare Brunilda Bara, né daté 10.4.2007, mori né shqyrtim né seancé gjyqésore
me dyer té hapura ¢éshtjen nr.34 Akti, qé i pérket:

KERKUES: SHOQERIA “ARGINERT” SHPK TIRANE.

SHOQFERIA “STUDIOPROJEKT” SHPK TIRANE, t& pérfagésuara nga avokatet
Fatmira Luli e Hanéme Bakia, me prokuré.

SUBJEKT | INTERESUAR: BASHKIA TIRANE, pérfagésuar nga Natasha Kondi e
Albert Lenja, me autorizim.

OBJEKTI: Shfugizimi si i papajtueshém me Kushtetutén i vendimeve nr.624, daté
17.5.2004 té Gjykatés sé Apelit Tirané dhe nr.908, daté 26.5.2005 té Kolegjit Civil té
Gjykatés sé Larté.

BAZA LIGJORE: Nenet 131/f, 134/g e 42/1 té Kushtetutés sé Republikés sé
Shqipérisé dhe nenet 16, 20/2 e 28 té Kodit té& Procedurés Civile.

Kérkuesit parashtrojné kéto shkage kryesore né kérkesén e tyre:

- Gjykatat kané anashkaluar prova me réndési vendimtare pér procesin, si dhe kané
deformuar dhe kané treguar njéanshméri té hapur né pranimin e vlerésimin e provave.

- Gjykatat nuk kané analizuar asnjé pretendim té kérkuesve, té referuara né prova
shkresore dhe pér mé tepér kané mohuar ekzistencén e tyre edhe pse ato ndodhen né dosje.

- Gjykatat kané shkelur baraziné e arméve.

GJYKATA KUSHTETUESE,

pasi dégjoi relatorin e c¢éshtjes Alfred Karamuco, pérfagésueset e kérkuesve,
pérfagésuesen e subjektit té interesuar dhe shqyrtoi ¢éshtjen né térési,

VEREN:

Kérkuesit, Shogéria “Arginert” sh.p.k. dhe shoqgéria “Studioprojekt” sh.p.k., kané
konkuruar n€ tenderin e hapur t€ shpallur nga Bashkia Tiran€ me objekt “Zgjerim, sistemim-
asfaltim, rehabilitimin e ujésjellés-kanalizimeve dhe rregullimin e trotuareve né rrugén
“Punétorét e Rilindjes”, shtrimin e trotuaréve né té dy krahét e Lanés, né segmentin nga Ura e
Rrugés s€ “Elbasanit” deri tek Ura Bulevardi “Déshmorét e Kombit”.

Palét kané lidhur kontratén e sipérmarrjes né daté 23.5.2001, ndérsa né daté
27.12.2001, jané kolauduar punimet pa ndonjé vérejtje, e mbi kété bazé éshté mbajtur
procesverbali.

Rezulton se gjaté kryerjes sé punimeve objekt kontrate, Bashkia e Tiranés ka kérkuar
nga firmat kontraktore, kryerjen e disa punimeve né segmentin nga Ura e “Rrugés sé
Elbasanit” deri tek P.T.4, puné t€ cilat jané€ kryer dhe pér té€ cilat mbi bazén e situacionit té
paragitur né kohén e dorézimit té punimeve jané likujduar 14 % e vlerés sé tyre.

Mé pas, edhe pse objektet e mésipérme u morén né dorézim, Bashkia nuk ka pranuar
té likujdojé diferencén e palikujduar té vlerés pér punimet né “Rrugén e Elbasanit”.

Kérkuesit kané béré padi né Gjykatén e Rrethit Gjygésor Tirané, e cila me vendimin
nr.4675, daté 11.11.2003, ka detyruar Bashkiné Tirané me pagimin e vlerés sé punimeve, si
dhe té kamatvonesave.

Gjykata e Apelit Tirané, me vendimin nr.624, daté 17.5.2004, ka vendosur prishjen e
vendimit té Gjykatés sé Rrethit Gjygésor Tirané e rrézimin e padisé, vendim té cilin e ka 1éné
né fuqgi Kolegji Civil i Gjykatés sé Larté, me vendimin nr.908, daté 26.5.2005.

Gjykata Kushtetuese vleréson se vendimet e Gjykatés sé Apelit Tirané dhe té Kolegjit
Civil té Gjykatés sé Larté jané rezultat i zhvillimit té njé procesi té parregullt gjygésor e si té
tilla duhet té shfugizohen si té papajtueshme me Kushtetutén.

Né shqyrtimin e ¢éshtjes Gjykata e Apelit Tirané nuk ka respektuar parimin e barazisé
Sé arméve né proces e pér pasojé ka mbajtur njé géndrim térésisht té njéanshém. Duke iu
referuar argumenteve té parashtruara né vendim, ballafaquar me provat e paragitura nga
kérkuesit gysh né gjykimin né shkallén e paré, del fare garté konstatimi i mésipérm i Gjykatés
Kushtetuese.

Gjykata e Apelit Tirané parashtron shprehimisht se Bashkia e Tiranés nuk ka dhéné
pélgim pér punimet né “Rrugén e Elbasanit” dhe kété e bazon térésisht né déshminé e dy
punonjésve kryesoré né Bashki, drejtorit té Projekteve té Infrastrukturés dhe drejtorit té
Punéve Publike. Gjykata shprehet gjithashtu se kérkuesit nuk paragitén asnjé prové nga ku té
vértetohej pélgimi me shkrim i Bashkisé pér kéto punime.Gjykata e Apelit nuk ka marré né

shqyrtim njé numér té konsiderueshém provash shkresore té paragitura nga kérkuesit e ndér té
tjera dhe shkresén nr.452, daté 23.1.2002 né té cilén veté Baskia ka dhéné opinion pér cilési té
larté té punimeve.

Ve¢ thénieve té déshmitaréve té mésipérm, gjykata e apelit vendimin e saj e
argumenton edhe me konsiderata té pérgjithshme pa i ballafaquar me provat e paragitura nga
kérkuesit. Késhtu, né dosje ka prova shkresore nga del se veté Késhilli i Ministrave miratoi
fond shtesé pér punimet dhe se ai u kalua me shkresén nr.669/1, daté 4.2.2002 té Ministrisé sé
Financave. Duke e injoruar kété fakt, Gjykata shprehet se “porositési éshté ent publik dhe né
procesin e zbatimit té kontratés nuk mund té kryejé punime pér té cilat nuk éshté i autorizuar
t’i kryejé”.

Né vendimin e saj, Gjykata e Apelit Tirané, duke iu referuar thénieve té dy
déshmitaréve, né ményré abuzive pranon se kérkuesit jané paralajméruar t& mos bénin
punimet né Rrugén e Elbasanit”, dhe pér kété pérmend shkresén nr,7667/1, daté 11.10.2002.
N¢ fakt, por t’i referohesh késaj shkrese, e cila €shté e administruar né dosje, ajo bén fjalé
shprehimisht pér punimet né objektin “Punétorét e Rilindjes” e jo pér objektin né konflikt dhe
se né até shkresé, drejtori i Punéve Publike térhigte vémendjen e paralajméronte pér
mosdorézimin né kohé té situacioneve pér efekte financiare. Duke e pérdorur si prové kété
shkresé, gjykata njékohésisht injoron faktin se né dosje ka té administruara si prova shkresore
dokumente té Bashkisé té pérpiluara pas datés qé mban shkresa e lartpérmendur dhe se né ato
kané firmosur edhe pérfagésues té bashkisé (duke pérfshiré edhe drejtorét) lidhur me punimet
e kryera, ménjanimin e disa pengesave né terren, kolaudimin e veprés, etj. Po késhtu, nga tre
supervizorét e punimeve, pérfagésues té Bashkisé, jané nénshkruar rregullisht té gjitha
situacionet ditore e ato pérmbledhése. Ata kané nénshkruar edhe Librezat e Masave duke
pérshkruar cilésiné e punimeve dhe véllimin e tyre.

Vendimi i Kolegjit Civil té Gjykatés sé Larté, i cili ka Iéné né fugi vendimin e
mésipérm té Gjykatés sé Apelit Tirané, duke iu referuar materialeve té ndodhura né dosje dhe
pretendimeve té pjesémarrésve né proces, pranon se né rastin konkret nuk kemi té béjmé me
njé shtesé té kontratés sé sipérmarrjes dhe se kérkuesit nuk mundet té vértetojné pretendimet e
ngritura. Edhe pse fare i shkurtér, vendimi i Kolegjit Civil t€ Gjykatés sé Larté, déshmon pér
trajtim haptazi té njéanshém té provave té paraqgitura.

Jurisprudenca e Gjykatés Kushtetuese, si dhe e Gjykatés Evropiane pér té Drejtat e
Njeriut, mése njé heré kané pranuar si elemente té genésishme té procesit té rregullt gjyqgésor
respektimin e parimit té barazisé sé arméve lidhur ngushté me paanésiné né gjykim. Mbi
bazén e kétyre standardeve, ¢do palé né proces nuk duhet té gjejé avantazhe té
konsiderueshme ndaj kundérshtarit, por duhet té pércaktohet njé ekuilibér i drejté midis
paléve. Né vendimin e Gjykatés sé Apelit Tirané e até té Kolegjit Civil té Gjykatés sé Larté,
standardet e pérmendura jané cenuar ndjeshém e pér kété shkak ato duhet té shfugizohen si jo
né pérputhje me Kushtetutén.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 72 e 77 té
ligjit nr.8577, daté 10.2.2000 “Pér organizimin dhe funksionimin e Gjykatés Kushtetuese té
Republikés sé Shqipéris€”, me shumicé votash,

VENDOSI:

- Shfugizimin si té papajtueshém me Kushtetutén té vendimeve nr.624, daté 17.5.2004
té Gjykatés sé Apelit Tirané dhe nr.908, daté 26.5.2005 té Kolegjit Civil té Gjykatés sé Larté;
- Dérgimin e ¢éshtjes pér shqyrtim né Gjykatén e Apelit Tirané.

- Ky vendim éshté pérfundimtar, i formés sé preré dhe hyn né fuqi ditén e botimit né
Fletoren Zyrtare.

VENDIM
Nr.23, daté 8.6.2007

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Gjergji Sauli Kryetar | Gjykatés Kushtetuese,
Alfred Karamugo Anétar i “ “
Fehmi Abdiu Anétar i “ “
Kristofor Peci Anétar i « «“
Kujtim Puto Anétar i «“ «“
Vjollca Mecaj Anétare e “ “
Xhezair Zaganjori ~ Anétar i «“ «“
Sokol Sadushi Anétar i “ “
Petrit Plloci Anétar i «“ «“

me sekretare Brunilda Bara, né daté 21.2.2007, mori né shqyrtim né seancé gjygésore
me dyer té hapura ¢éshjen nr.26 Akti, gé i pérket:

KERKUES: LLAMBI AVALE, pérfagésuar nga avokate Fatmira Luli, me prokurg.

SUBJEKTE TE INTERESUARA:

1. ELSA POGA, pérfagésuar nga avokate Nurihan Meta, me prokurg.

2. ZYRA E VERIFIKIMIT DHE REGISTRIMIT TE PASURIVE TE
PALUAJTSHME TIRANE, né mungesé.

OBJEKTI: Shfugizimi si té papajtueshme me Kushtetutén té vendimeve nr.4147, daté
17.9.2004 té Gjykatés sé Rrethit Gjygésor Tirané; nr.476, daté 11.4.2005 té Gjykatés sé
Apelit Tirané dhe nr.847, daté 29.6.2006 té Kolegjit Civil té Gjykatés sé Larté.

Kérkuesi ka parashtruar kéto shkage pér papajtueshmériné me Kushtetutén té
vendimeve, duke arsyetuar se éshté shkelur e drejta pér njé proces té rregullt ligjor,
parashikuar nga neni 42 i Kushtetutés:

- Paditésja nuk legjitimohej né ngritjen e padisé.

- Eshté shkelur parimi i barazisé sé¢ arméve né proces.

- Eshté shkelur parimi i sigurisé juridike, pasi éshté Iéné pa fugi njé vendim gjygésor i
formés sé preré.

- Padia nuk éshté gjykuar nga njé gjykaté e caktuar me ligj.

Né pérgjigje té pretendimeve té mésipérme, subjekti i interesuar ka parashtruar:

- Gjykata Kushtetuese nuk ka detyré té korrigjojé gabimet e organeve gjygésore né
interpretimin dhe zbatimin e ligjeve, por ndérhyn kur konstaton se jané shkelur parimet bazé
té procesit civil.

- Ményra e vlerésimit té provave éshté atribut i gjykatave té zakonshme.

- Lidhur me pretendimin pér shkeljen e parimit té barazisé sé arméve, subjekti i
interesuar ka parashtruar se pala kérkuese i ka patur té gjitha mundésité dhe i ka shfrytézuar
ato pér té béré kérkesat e veta dhe né asnjé rast nuk i éshté mohuar e drejta.

GJYKATA KUSHTETUESE,

pasi dégjoi relatorin e ¢éshtjes Petrit Plloci, pérfagésuesen e kérkuesit, pérfagésuesen e

subjektit té interesuar dhe shqyrtoi ¢éshtjen né térési,
VEREN:

E quajtura Elsa Poga ka ngritur padi prané Gjykatés sé Rrethit Gjygésor Tirané, me
objekt — pavértetési dokumenti — Vértetim Pronésie — goditje pér falsitet, né bazé té neneve 32
shkronja “c” dhe 270 t& Kodit té Procedurés Civile.

Gjykata e Rrethit Gjygésor Tirané, me vendimin nr.4147, daté 17.9.2004, ka
vendosur: Pranimin e padisé, duke deklaruar si té pavérteta dokumentet e regjistrimit té
pronés, pasurisé nr.2/428 né zonén kadastrale nr.8270, truallit t¢ ndodhur né Rr.“Sami
Frashéri”, mbi té cilin &shté ndértuar njé lokal dykatésh, né emér té Llambi Avale.

Gjykata e Apelit Tirané, me vendimin nr.476, daté 11.4.2005, ka vendosur Iénien né
fugi té vendimit té mésipérm té Gjykatés sé Rrethit Gjygésor Tirané.

Kolegji Civil i Gjykatés sé Larté, me vendimin nr.847, daté 29.6.2006, ka vendosur
Iénien né fuqi té vendimit t& mésipérm té Gjykatés sé Apelit Tirané.

Kérkuesi ka pretenduar se vendimet e mésipérme jané rezultat i njé procesi té
parregullt ligjor, gjé gé vjen né kundérshtim me nenin 42 té Kushtetutés, si dhe me nenin 6 té
Konventés Evropiane pér té Drejtat e Njeriut, dhe ka kérkuar shfugizimin e tyre.

Né shgyrtimin e kérkesés sé paragitur, Gjykata Kushtetuese pérgendrohet vetém né ato
pretendime qé kané té béjné me parimet themelore té procesit gjygésor civil. Né kété kuadér
ka réndési té shqyrtohet pretendimi pér shkeljen e parimit té barazisé sé arméve né proces, Si
dhe pretendimi pér shkeljen e parimit té sigurisé juridike si njé aspekt i i parimit té shtetit té sé
drejtés.

Me kété rast Gjykata Kushtetuese thekson se barazia e arméve éshté njé aspekt i
réndésishém i konceptit té procesit té rregullt ligjor né kuptimin kushtetues. Ky parim
nénkupton gé secilés palé né proces t’i jepet njé mundési e arsyeshme pér té paraqitur ¢éshtjen
e vet (ku pérfshihet edhe paragitja e provave nga ana e saj), né kushte gé nuk e vendosin até
né njé disavantazh té dukshém né raport me palén tjetér.

Paré nga perspektiva e kétyre konsideratave, Gjykata Kushtetuese vleréson se
pretedimi i mésipérm éshté i bazuar.

Kérkuesi ka pretenduar se vendimet e tyre gjykatat e zakonshme i kané bazuar vetém
né provat e palés paditése, dhe nga ana tjetér nuk kané administruar e vlerésuar edhe provat e
tij. Né ményré té vecanté, kérkuesi ka parashtruar se gjykatat e zakonshme nuk kané vlerésuar
si prové vendimin nr.5972, daté 18.9.1995 té Gjykatés sé Rrethit Gjyqgésor Tirané, vendim i
cili, sipas kérkuesit e njeh até si pronar mbi truallin dhe lokalin.

Né kuadrin e shqyrtimit té kétij pretendimi, Gjykata Kushtetuese thekson se marrja
dhe vlerésimi i provave éshté detyré e gjykatave té juridiksionit té zakonshém. Megjithaté, kjo
Gjykaté ka detyrimin té vlerésojé nése procesi gjygésor i zhvilluar, né térésiné e tij, pérmbush
kérkesat e njé procesi té rregullt ligjor né kuptimin kushtetues. Né ményré té vecanté, neni 42
I Kushtetutés i vé detyré gjykatés sé zakonshme té béjé njé shqyrtim té pérshtatshém té
pretendimeve, argumenteve dhe provave té paragitura nga palét, pa paragjykuar vlerésimin
nése kéto prova jané té réndésishme pér vendimin e saj.*

Né rastin né shqyrtim, Gjykata Kushtetuese konstaton se gjykatat e zakonshme nuk i
kané dhéné pérgjigje pretendimeve té kérkuesit né vendimet e tyre. N& ményré té vecanté,
gjykatat nuk kané administruar si prové dhe nuk kané arsyetuar né vendimet e tyre nése
vendimi gjyqésor i pretenduar nga ana e kérkuesit, ka ndonjé vleré ligjore (efekt) né gjykimin
e padisé pér deklarimin e falsitetit t¢ dokumenteve. Ky vendim éshté paraqitur si prové
kryesore né kété gjykim. Pér pasojé, Gjykata Kushtetuese konstaton se né kété rast éshté

! Shih, Céshtja Van Kuck v. Gjermanisé.

shkelur parimi i barazisé sé mundésive né njé proces civil.

Gjykata Kushtetuese konstaton gjithashtu se vlerésimi dhe arsyetimi nga ana e
gjykatave, lidhur me vendimin gjygésor té paraqgitur si prové nga ana e kérkuesit, ka réndési
edhe né kuadrin e respektimit té parimit té sigurisé juridike, si njé nga aspektet themelore té
shtetit té sé drejtés. Siguria juridike nénkupton, ndérmjet té tjerash, garantimin e
besueshmérisé sé individit te shteti, institucionet e tij dhe aktet gé ato nxjerrin. Ndérsa né
kontekstin e ¢éshtjes né shqyrtim, siguria juridike nénkupton, qé né rastet kur gjykata ka
vendosur pérfundimisht pér njé céshtje, vendimi i saj nuk duhet t& vihet né dyshim®.

Paré né prizmin e kétyre konsideratave, Gjykata Kushtetuese vleréson se gjykatat e
zakonshme duke mos trajtuar vlerén e vendimit gjyqgésor nr.5972, daté 18.9.1995, kané béré té
pavlefshém njé proces gjyqgésor gé kishte pérfunduar me dhénien e kétij vendimi. Njé gjé e
tillé, nuk mund té€ b&het pa dhéné arsyet edhe né veshtrim t€ nenit 451 shkronja “a” t€ Kodit t&
Procedurés Civile, i cili trajton detyrueshmériné e vendimeve gjygésore té formés sé preré.
Pér pasojé, ménjanimi i njé vendimi té tillé pa dhéné asnjé arsyet, cenon besimin e individit te
shteti dhe institucionet shtetérore, dhe pér pasojé pérbén cenim té parimit té sigurisé juridike.

Pér sa sipér, vendimet e kundérshtuara duhet té shfugizohen si jokushtetues dhe
céshtja té dérgohet pér rigjykim.

PER KETO ARSYE,

Gjykata Kushtetuese e Republikés sé Shqgipérisé, né mbéshtetje té nenit 72 té ligjit
nr.8577, daté 10.2.2000 “Pér organizimin dhe funksionimin e Gjykatés Kushtetuese t&
Republikés sé Shqipérisé”, me shumicé votash,

VENDOSI:

- Shfugizimin si té papajtueshém me Kushtetutén té vendimeve nr.4147, daté
17.9.2004 té Gjykatés sé Rrethit Gjygésor Tirané; nr.476, daté 11.4.2005 té Gjykatés sé
Apelit Tirané dhe nr.847, daté 29.6.2006 té Kolegjit Civil té Gjykatés sé Larté.

- Dérgimin e ¢éshtjes pér rigjykim né Gjykatén e Rrethit Gjyqgésor Tirané.

- Ky vendim éshté pérfundimtar, i formés sé preré dhe hyn né fuqi ditén e botimit né
Fletoren Zyrtare.

! Shih, Vendimi Brumarescu k. Rumanisé, i 28 tetor 1999, par. 61 deri 63).

